
2016 թվականի N    Ն

Հայաստանի խաղողագործության եՎ գինեգործության Հիմնադրամ ստեղծելու ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ ԵՎ լրացումներ կատարելՈՒ ՄԱՍԻՆ
      Ղեկավարվելով «Հիմնադրամների մասին» Հայաստանի Հանրապետության օրենքի 10-րդ հոդվածի 4-րդ մասով, Հայաստանի Հանրապետության բյուջետային համակարգի մասին Հայաստանի Հանրապետության օրենքի 19-րդ հոդվածի 3-րդ մասով և 23-րդ հոդվածի 3-րդ մասով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության կողմից խաղողագործության և գինեգործության ոլորտներում վարվող պետական քաղաքականության և զարգացման ծրագրերի իրականացման նպատակով ստեղծել Հայաստանի խաղողագործության և գինեգործության  հիմնադրամ (այսուհետ՝ Հիմնադրամ): 

          2. Սահմանել, որ Հիմնադրամի հիմնադիրն է Հայաստանի Հանրապետությունը` ի դեմս Հայաստանի Հանրապետության կառավարության, որի անունից հանդես եկող պետական կառավարման լիազորված մարմինն է Հայաստանի Հանրապետության գյուղատնտեսության նախարարությունը:

     3. Հաստատել Հիմնադրամի կանոնադրությունը՝ համաձայն N 1 հավելվածի:


4. Հիմնադրամի գործադիր տնօրենի ժամանակավոր պաշտոնակատար նշանակել Մերի Էդուարդի Ղևոնդյանին (նույնականացման քարտ՝ 000349944, տրված՝ 14.11.2013թ., 004-ի կողմից):

     5. Հայաստանի Հանրապետության գյուղատնտեսության նախարարին`

     1) սույն որոշումն ուժի մեջ մտնելուց հետո երկամսյա ժամկետում` Հայաստանի Հանրապետության օրենքով սահմանված կարգով ապահովել Հիմնադրամի պետական գրանցումը՝ Հիմնադրամի միջոցներով և դրա հիմնադրի` օրենքով սահմանված մյուս լիազորությունների իրականացումը.

     2) Հիմնադրամի պետական գրանցումից հետո եռամսյա ժամկետում Հայաստանի Հանրապետության վարչապետի հաստատմանը ներկայացնել Հիմնադրամի հոգաբարձուների խորհրդի անհատական կազմը.

    3) ներկայացնել առաջարկություններ՝ Հիմնադրամի հատկացվող գույքի և տարածքի վերաբերյալ:

6. Հայաստանի Հանրապետության 2016 թվականի պետական բյուջեում կատարել վերաբաշխում և Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվա​կանի պետական բյուջեի կատարումն ապահովող միջոցառումների մասին» N 1555-Ն որոշման մեջ կատարել փոփոխություններ և լրացումներ՝ համաձայն NN 2, 3 և 4 հավել​վածների:

7. Կանոնադրական հիմնախնդիրների իրականացմանն աջակցելու համար Հիմնադրամին տրամադրելու նպատակով՝ Հայաստանի Հանրապետության գյուղատնտեսության նախա​րա​րությանը 2016 թվականի ինն ամսում Հայաս​տա​նի Հան​րա​պե​տու​թյան պետական բյուջեով նախատեսված Հայաստանի Հանրա​պե​տության կառավարության պահուստային ֆոնդից հատկացնել 103,500.0 հազար դրամ (բյուջետային ծախսերի տնտե​սա​գի​տական դասակարգման «Նվիրատվություններ այլ շահույթ չհետապնդող կազմա​կեր​​պություններին» հոդվածով), այդ թվում 2016 թվականի առաջին կիսամյակում՝ 58,500.0 հազար դրամ:

8. Հայաստանի Հանրապետության էկոնոմիկայի նախարարին` 
1) սույն որոշումն ուժի մեջ մտնելուց հետո մեկ ամսյա ժամկետում՝ ՀՀ կառավարություն ներկայացնել առաջարկություն Հայաստանի Հանրապետության կառավարության 2016 թվականի հունվարի 20-ի Պետական աջակցություն Հայաստանի Հանրապետության` արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագիրը և միջոցառումների ցանկը հաստատելու մասին N 104-Ն որոշման մեջ լրացումներ և փոփոխություններ կատարելու մասին:
2) սույն որոշման 8-րդ կետի 1-ին ենթակետով նախատեսված որոշումն ուժի մեջ մտնելուց հետո տաս օրյա ժամկետում՝ Հայաստանի Հանրապետության էկոնոմիկայի նախարարության և Հայաստանի զարգացման հիմնադրամի միջև 2016 թվականի ծրագրերի իրականացման համար կնքված պայմանագրերում կատարել համապատասխան փոփոխություններ:  
3)   սույն որոշումն ուժի մեջ մտնելուց հետո քսան օրյա ժամկետում՝ Հայաստանի զարգացման հիմնադրամին ներկայացնել առաջարկություն՝ Հայաստանի Հանրապետության կառավարության 2013 թվականի փետրվարի 14-ի «Պետական աջակցություն Հայաստանի Հանրապետության` արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2013 թվականի ծրագիրը և միջոցառումների ցանկը հաստատելու մասին» N 166-Ն որոշմամբ հաստատված հավելված N 1-ի 9-րդ կետի 1-ին ենթակետի «գ» պարբերությամբ սահմանված «Շուկայական տեղեկատվության ապահովում, հայկական ապրանքների նպատակային շուկաներում առաջմղման գործունեության իրականացում, հայկական ապրանքների ներկայացում» ենթածրագրի չիրականացված «Հովանոցային բրենդի ստեղծման» միջոցառման համար նախատեսված 45,000.0 հազար դրամ չափով միջոցները, հետ վերադարձնել Հայաստանի Հանրապետության պետական բյուջե՝ համապատասխան փոփոխություններ կատարելով կնքված պայմանագրում:
9. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
     Հայաստանի Հանրապետության
     վարչապետ                                                                                   Հ. Աբրահամյան
Հ Ի Մ Ն Ա Վ Ո Ր ՈՒ Մ

«Հայաստանի խաղողագործության և գինեգործության  հիմնադրամ ստեղծելու մասին» Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

Անհրաժեշտությունը - «Հայաստանի խաղողագործության և գինեգործության  հիմնադրամ ստեղծելու մասին» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի խաղողագործության և գինեգործության  ոլորտներում արձանագրված հաջողություններն ամրապնդելու և զարգացման հետագա ընթացքն ապահովելու անհրաժեշտությամբ:   

Ընթացիկ իրավիճակը և խնդիրները – Հայաստանի ագրոպարենային տնտեսության առաջատար և առավել հեռանկարային խաղողագործության և խաղողի հումքով ոգելից խմիչքների արտադրության ոլորտներում վերջին տարիներին իրականացված բազմաբնույթ և մեծածավալ աշխատանքների շնորհիվ նկատվում են խաղողի արտադրության վերականգնման և գինեգործության զարգացման ակնհայտ միտումներ, սակայն ոլորտներում առկա հիմնական խնդիրների վերլուծությունը ցույց է տվել, որ անհրաժեշտ է իրականացնել ներկա իրավիճակի բարելավմանն և հնարավորությունների  ամրապնդմանն ուղղված լուրջ քայլեր:

Մասնավորապես, նախորդ տարվա գինեգործական արտադրանքի արտահանման և խաղողի բերքի մթերման հետ կապված խնդիրները ցույց են տվել, որ օբյեկտիվ տնտեսական բնույթի պատճառներից բացի դրանք պայմանավորված են նաև այն հանգամանքով, որ Հայաստանում գրանցված տվյալ ոլորտի միություններն ի զորու չեն կյանքի կոչել ոլորտի զարգացմանն ուղղված միասնական քաղաքականություն: Բացի այդ, անհրաժեշտ է նշել, որ թե’ գործադիր իշխանությունը, թե’ վերոնշված միությունները դեռևս չեն գտել արդյունավետ ուղիներ, որոնք հնարավորություն կընձեռեին բարձրացնելու արտադրանքի որակը, ընդլայնելու ապրանքի տեսականին, ձևավորելու հայկական միասնական բրենդը և բարձրացնելու դրա ճանաչելիությունը: Մինչդեռ դրանք են այն հիմնական շարժիչները, որոնք նպաստում են վաճառքի աճին, ուստի` նաև ոլորտի հետագա զարգացմանը:

Հայաստանի Զարգացման Հիմնադրամի արտահանման խթանմանն ուղղված կանոնադրական գործառույթները նույնպես բավարար չեն ոլորտի խնդիրների համալիր լուծման համար:

Տվյալ բնագավառում իրականացվող քաղաքականությունը – ՀՀ կառավարության կողմից որդեգրվել և իրականացվում է արտահանմանն ուղղված արդյունաբերական քաղաքականություն, իսկ գինեգործական արտադրանքը Հայաստանից արտահանվող սննդամթերքի հիմնական տեսակներից է և ունի ծավալային աճի մեծ ներուժ: Այդ պատճառով, այդ թվում նաև վերը նշված քաղաքականության շրջանակներում անհրաժեշտ է շարունակել ոլորտների զարգացումն ապահովող միջոցառումների իրականացումը: 

Կարգավորման նպատակը և բնույթը – Սույն նախագծով առաջարկվում է հիմնել խաղողագործության և գինեգործության ոլորտներում առկա խնդիրների լուծմանը մեծապես նպաստող, ոլորտների շահերը արտացոլող, ֆինանսական որոշակի հնարավորություններ ունեցող առանձին կառույց, որը կգործի պետություն-մասնավոր հատված համագործակցության սկզբունքով և հետամուտ լինի բարձրորակ և միջազգայնորեն մրցունակ արտադրանքի արտադրության, ներքին և արտաքին շուկաներում հայկական գինու վարկանիշի բարձրացման աջակցությանն ուղղված միջոցառումների իրականացմանը:

Համանման ինստիտուցիոնալ լուծումներ են տրվել գինեգործության ոլորտում էական առաջընթաց արձանագրած բազմաթիվ այլ երկրներում: 
Նախագծով նաև առաջարկվում է ՀՀ գյուղատնտըեսության նախարարությանը 2016 թվականին հատկացնել 103,500.0 հազար դրամ գումար Հայաստանի խաղողագործության և գինեգործության հիմնադրամի կանոնադրական հիմնախնդիրների իրականացման համար: Մասնավորապես, առաջարկվում է գումարները հատկացնել ՀՀ 2016 թվականի պետական բյուջեով ՀՀ էկոնոմիկայի նախարարությանը «ՀՀ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման պետական աջակցություն» ծրագրով նախատեսված 475,000.0 հազար դրամից 56,400.0 հազար դրամը, ինչպես նաև Հայաստանի զարգացման հիմնադրամի կանոնադրական հիմնախնդիրների իրականացման համար նախատեսված գումարներից 2,100.0 հազար դրամ ՀՀ կառավարության պահուստային ֆոնդի միջոցով վերաբաշխել և հատկացնել Հայաստանի խաղողագործության և գինեգործության հիմնադրամին, հաշվի առնելով, որ խաղողագործության և գինեգործության ոլորտում ծրագրերի իրականացումն ապահովելու է հիմնադրամը՝ իր կանոնադրությանը համապատասխան:
Նախագծի մշակման գործընթացում ներգրավված ինստիտուտները և անձինք – նախագիծը մշակվել է ՀՀ գյուղատնտեսության նախարարության աշխատակազմի կողմից: Նախագծի մշակմանը այլ  ինստիտուտներ և անձինք չեն մասնակցել:

Ակնկալվող արդյունքը – Սույն որոշման նախագծի ընդունմամբ ակնկալվում է, հիմնել Հայաստանի խաղողագործության և գինեգործության  հիմնադրամ, որը կհանդիսանա կառավարության մոտեցումներն ու ոլորտում իրականացվող պետական քաղաքականության սկզբունքները կյանքի կոչող կառույց ու կհամախմբի այն բոլոր օղակների ջանքերը, որոնք ուղղված կլինեն իրականացնելու գինեգործության ռազմավարությունով ամրագրված զարգացման ծրագրերը: 

ՏԵՂԵԿԱՆՔ 

«Հայաստանի խաղողագործության և գինեգործության  հիմնադրամ ստեղծելու մասին» Հայաստանի Հանրապետության կառավարության որոշման նախագծի 

ընդունման կապակցությամբ այլ նորմատիվ իրավական ակտերի ընդունման անհրաժեշտության  մասին

«Հայաստանի խաղողագործության և գինեգործության  հիմնադրամ ստեղծելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն, ինչպես  նաև միջազգային պայմանագրերով ստանձնած պարտավորությունների հետ անհամապատասխանություն չի առաջացնում:  

ՏԵՂԵԿԱՆՔ

«Հայաստանի խաղողագործության և գինեգործության  հիմնադրամ ստեղծելու մասին» Հայաստանի Հանրապետության կառավարության որոշման նախագծի 

ընդունման կապակցությամբ պետական կամ տեղական ինքնակառավարման

 մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի խաղողագործության և գինեգործության  հիմնադրամ ստեղծելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

ԱՄՓՈՓԱԹԵՐԹ

«Հայաստանի խաղողագործության և գինեգործության  հիմնադրամ ստեղծելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների

	Առաջարկության հեղինակը,
գրության ամսաթիվը,

գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	1. ՀՀ արդարադատության նախարար,

	   1. Նախագիծը համապատասխանում է Հայաստանի Հանրապետության Սահմանադրությանը:



   2.  Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 

          1/ նախագծի 4-րդ կետի 1-ին ենթակետում «օրենսդրությամբ» բառն անհրաժեշտ է փոխարինել «օրենքով» բառով՝ նկատի ունենալով «Հիմնադրամների մասին» Հայաստանի Հանրապետության օրենքի 16-րդ հոդվածի 1-ին մասի պահանջները, համաձայն որոնց հիմնադրամները ենթակա են պետական գրանցման օրենքով սահմանված կարգով:

 2/ Նախագծի 3-րդ կետով հաստատվող՝ Հայաստանի խաղողագործության  և գինեգործության հիմնադրամի կանոնադրության /այսուհետ՝ կանոնադրություն/      4-րդ կետում «արտերկրում» բառն անհրաժեշտ է փոխարինել «օտարերկրյա պետություններում» բառերով՝ նկատի ունենալով «Հիմնադրամների մասին» Հայաստանի Հանրապետության օրենքի պահանջները:

         3/  Կանոնադրության 14-րդ կետի 7-րդ ենթակետում «ձեռնարկություններին» բառն անհրաժեշտ է փոխարինել «կազմակերպություններին» բառով` համաձայն ՀՀ քաղաքացիական օրենսգրքի պահանջների:

         3. Նախագծում իրավական այլ ակտերի նորմերի անհարկի կրկնություններ առկա չեն:


         4.  Նախագծում առկա են խմբագրման, հստակեցման և լրամշակման կարիք ունեցող դրույթներ: Այսպես՝ 

         1/ նախագծի 3-րդ կետից հետո անհրաժեշտ է լրացնել նոր կետ՝ հիմնադրամի գործադիր տնօրենի ժամանակավոր պաշտոնակատարի նշանակման մասին՝ նկատի ունենալով «Հիմնադրամների մասին» Հայաստանի Հանրապետության օրենքի 13-րդ հոդվածի 1-ին մասի 2-րդ կետի դրույթները:

  2/  նախագծի 4-րդ կետի 2-րդ ենթակետում «առաջին անհատական կազմի նախագիծը» բառերն անհրաժեշտ է փոխարինել «անհատական կազմը» բառերով:

3/ Կանոնադրության 2-րդ կետում «Սահմանադրությամբ,» բառից հետո անհրաժեշտ է լրացնել ««Հիմնադրամների մասին» ՀՀ օրենքի (այսուհետ` օրենք),» բառերը՝ նկատի ունենալով «Հիմնադրամների մասին» ՀՀ օրենքի 2-րդ հոդվածի պահանջները:

        4/ Կանոնադրության 5-րդ կետում «այլ անհատականացման միջոցներ» բառերն անհրաժեշտ է փոխարինել «անհատականացնող այլ միջոցներ» բառերով՝ համաձայն «Հիմնադրամների մասին» ՀՀ օրենքի 5-րդ հոդվածի 7-րդ մասի պահանջների:

5/  Կանոնադրության 8-րդ կետի համաձայն հիմնադրամի շահառուներ են հանդիսանում Հայաստանի Հանրապետության և օտարերկրյա առևտրային ու ոչ առևտրային կազմակերպությունները, անհատ ձեռնարկատերերը և քաղաքացիները: Այս կապակցությամբ անհրաժեշտ է հստակեցնել, թե խոսքն ինչ ֆիզիկական և իրավաբանական անձանց մասին է, քանի որ վերոնշյալ ձևակերպումն անորոշ է և պարզ չէ, թե վերջիններս որ բնագավառներում են գործունեություն իրականացնում, հետևապես անհրաժեշտ է խմբագրել հիմնադրամի շահառուներին առնչվող դրույթները՝ վերջիններիս նշելով ըստ խմբերի՝ համաձայն Հիմնադրամների մասին» Հայաստանի Հանրապետության օրենքի 15-րդ հոդվածի 2-րդ մասի 7-րդ կետի դրույթների:

 6/ Կանոնադրության 13-րդ կետի համաձայն հիմնադրամի առաքելությունն է գինեգործության խթանումը: Այս կապակցությամբ  անհրաժեշտ է նկատի ունենալ, որ 13-րդ կետում պետք է նշվեն դրույթներ հիմնադրամի նպատակների վերաբերյալ, հետևապես վերոնշյալ դրույթներն անհրաժեշտ է նշել հետևյալ խմբագրությամբ. «Հիմնադրամի նպատակներն են՝» և հստակ թվարկել բոլոր նպատակները՝ նկատի ունենալով «Հիմնադրամների մասին» Հայաստանի Հանրապետության օրենքի 15-րդ հոդվածի 2-րդ մասի 3-րդ կետի դրույթները:

        7/   Կանոնադրության  14-րդ կետի 4-րդ ենթակետում խմբագրման կարիք ունի «օրենսդրական կանոնակարգման փոփոխություններ» ձևակերպումը՝ հաշվի առնելով, որ օրենսդրական փոփոխություններն արդեն իսկ իրենց մեջ ներառում են կանոնակարգումներ:

        8/ Կանոնադրության 14-րդ կետի 8-րդ ենթակետում անհրաժեշտ է հստակեցնել «հետազոտական համայնք» հասկացությունը:

        9/ Կանոնադրության 14-րդ կետի 15-րդ ենթակետում անհրաժեշտ է հստակեցնել, թե խոսքն ինչ «որոշակի սկզբունքների» մասին է, քանի որ հիշյալ ձևակերպումն անորոշ է: Նույն կետում «Հայաստանի Հանրապետության» բառերից հետո անհրաժեշտ է լրացնել «օրենսդրության» բառը՝ նկատի ունենալով, որ խոսքը պետք է գնա ՀՀ օրենսդրությամբ սահմանված պահանջների, նորմերի ու կանոնների  համապատասխանության մասին:

10/ Կանոնադրության 27-րդ կետի վերջին նախադասությունում և 30-րդ կետում «մասնավոր» բառից հետո անհրաժեշտ է լրացնել «և գիտական» բառերը:

11/  Կանոնադրության 30-րդ կետը հակասում է որոշման նախագծի 4-րդ կետի 2-րդ ենթակետին, մասնավորապես՝ կանոնադրության 30-րդ կետի համաձայն՝ խորհրդի անդամները նշանակվում են խորհրդի նախագահի կողմից, մինչդեռ նախագծի 4-րդ կետի 2-րդ ենթակետի համաձայն նախատեսվում է հիմնադրամի պետական գրանցումից հետո եռամսյա ժամկետում Հայաստանի Հանրապետության վարչապետի հաստատմանը ներկայացնել հիմնադրամի հոգաբարձուների խորհրդի առաջին անհատական կազմի նախագիծը: Այս առումով անհրաժեշտ է խմբագրել վերոնշյալ կետերը:

12/ Կանոնադրության 31-րդ կետում «խորհրդի անդամներին առաջադրած անձանց» բառերն անհրաժեշտ է փոխարինել «խորհրդի անդամներին նշանակած անձանց» բառերով՝ նկատի ունենալով «Հիմնադրամների մասին» Հայաստանի Հանրապետության օրենքի 23-րդ հոդվածի 3-րդ մասի դրույթները:

         13/ Կանոնադրության 32-րդ կետի 7-րդ ենթակետում «միջանկյալ լուծարման հաշվեկշռի» բառերն անհրաժեշտ է փոխարինել «լուծարման միջանկյալ հաշվեկշռի» բառերով, «լուծարային հաշվեկշռի» բառերը՝ փոխարինել «լուծարման հաշվեկշռի» բառերով, իսկ 69-րդ կետում՝ «միջանկյալ լուծարման հաշվեկշիռը» բառերը՝ «լուծարման միջանկյալ հաշվեկշիռը» բառերով՝ նկատի ունենալով «Հիմնադրամների մասին» ՀՀ օրենքի 25-րդ հոդվածի 1-ին մասի 4.2 ենթակետի դրույթները:

14/  Կանոնադրության 32-րդ կետի 16-րդ ենթակետից անհրաժեշտ է հանել     «, այլ իրավական ակտերով» բառերը, իսկ «մարմինների» բառը՝ փոխարինել «մարմիններին» բառով՝ նկատի ունենալով «Հիմնադրամների մասին» Հայաստանի Հանրապետության օրենքի 25-րդ հոդվածի 14-րդ կետի դրույթները:

15/ Կանոնադրության 34-րդ կետում «ձայների ճնշող (2/3) մեծամասնությամբ» բառերն անհրաժեշտ է փոխարինել «ձայների որակյալ (2/3) մեծամասնությամբ» բառերով՝ համաձայն «Հիմնադրամների մասին» Հայաստանի Հանրապետության օրենքի 24-րդ հոդվածի դրույթների:

16/ Կանոնադրության 50-րդ կետում «այլ հիմնադրամի հետ միացման» բառերն անհրաժեշտ է փոխարինել «այլ հիմնադրամին միացման» բառերով՝ համաձայն «Հիմնադրամների մասին» Հայաստանի Հանրապետության օրենքի    29-րդ հոդվածի 1-ին մասի դրույթների: 

17/ Կանոնադրության 51-րդ կետում անհրաժեշտ է «հիմնադրի միաձայն որոշմամբ» բառերը փոխարինել «հիմնադրի որոշմամբ» բառերով:

18/ Կանոնադրության 56-րդ կետում «կարող է կայացնել» բառերն անհրաժեշտ է փոխարինել «կարող է ընդունել» բառերով՝ նկատի ունենալով «Հիմնադրամների մասին» ՀՀ օրենքի 34-րդ հոդվածի դրույթները: 

19/ Կանոնադրության 59-րդ կետում անհրաժեշտ է «որոշում կայացվելուց հետո խորհուրդը նշանակում է լուծարման հանձնաժողով և» բառերը փոխարինել «որոշում ընդունելուց հետո խորհուրդը նշանակում է լուծարման հանձնաժողով/լուծարող/  և» բառերով՝ նկատի ունենալով «Հիմնադրամների մասին» ՀՀ օրենքի 35-րդ հոդվածի դրույթները:

20/ Կանոնադրության 61-րդ կետում «տեղեկությունները» բառն  անհրաժեշտ է նշել «գտնվելու մասին» բառերից հետո:

21/  Կանոնադրության 73-րդ կետում «58-րդ, 65-րդ և 69-րդ կետերով» բառերն անհրաժեշտ է փոխարինել «59-րդ, 66-րդ և 70-րդ կետերով» բառերով, «որոշման կայացման» բառերը՝ փոխարինել «որոշման ընդունման» բառերով, «միջանկյալ լուծարման հաշվեկշիռը» բառերը՝ փոխարինել «լուծարման միջանկյալ հաշվեկշիռը» բառերով՝ նկատի ունենալով «Հիմնադրամների մասին» Հայաստանի Հանրապետության օրենքի 35-րդ հոդվածի 15-րդ կետի դրույթները:

22/ Կանոնադրության ամբողջ տեքստում հիմնադրամի անվանումն անհրաժեշտ է նշել առանց չակերտների:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

         6.  Օրենսդրական տեխնիկայի կանոնները մասամբ պահպանված չեն:       Այսպես՝ 

        1/  նախագծի 1-ին կետում «կառավարության» բառից հետո անհրաժեշտ է լրացնել «կողմից» բառը՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

        2/ Կանոնադրության 14-րդ կետից հետո կետերի համարակալումն անհրաժեշտ  է  խմբագրել և պահպանել հաջորդականությունը՝ համաձայն «Իրավական ակտերի մասին» ՀՀ օրենքի 41-րդ հոդվածի պահանջների:

        7. Նախագիծն անհրաժեշտ է համաձայնեցնել ՀՀ ֆինանսների նախարարության հետ:

        8. Նախագիծն անհրաժեշտ է համապատասխանեցնել սույն եզրակացության      2-րդ, 4-րդ, 6-րդ և 7-րդ  կետերին:
	  2.

  1/ Ընդունվել է:

 2/ Ընդունվել է:

3/ Ընդունվել է:

4. 

1/ Առաջարկությունն ընդունելի է և նախագիծը կլրամշակվի հիմնադրամի գործադիր մարմնի ղեկավարի ժամանակավոր պաշտոնակատարի նշանակման մասին որոշման կայացումից հետո:

2/ Ընդունվել է:

3/ Ընդունվել է:

4/ Ընդունվել է:

5/ Ընդունվել է:

6/ Ընդունվել է:

7/ Ընդունվել է:

8/ Ընդունվել է:

9/ Ընդունվել է:

10/ Ընդունվել է:

11/ Ընդունվել է:

12/ Ընդունվել է:

13/ Ընդունվել է:

14/ Ընդունվել է:

15/ Ընդունվել է:

16/ Ընդունվել է:

17/ Ընդունվել է:

18/ Ընդունվել է:

19/ Ընդունվել է:

20/ Ընդունվել է:

21/ Համարակալումը ուղղվելուց հետո հղումները պահպանվել են:

22/ Ընդունվել է:

5.

6.

1/ Ընդունվել է:

2/ Ընդունվել է:

  7. Նախագիծը ներկայացվել է նաև ՀՀ ֆինանսների նախարարության քննարկմանը:

8. Ընդունվել է:
	  2.

  1/ Կատարվել է համապատասխան փոփոխություն:

 2/ Կատարվել է համապատասխան փոփոխություն:

  3/ Կատարվել է համապատասխան փոփոխություն:

4.

2/ Կատարվել է համապատասխան փոփոխություն:

3/ Կատարվել է համապատասխան փոփոխություն:

4/ Կատարվել է համապատասխան փոփոխություն:

5/ Կատարվել է համապատասխան փոփոխություն:

6/ Կատարվել է համապատասխան փոփոխություն:

7/ Կատարվել է համապատասխան փոփոխություն:

8/ Կատարվել է համապատասխան փոփոխություն:

9/ Կատարվել է համապատասխան փոփոխություն:

10/ Կատարվել է համապատասխան փոփոխություն:

11/ Կատարվել է համապատասխան փոփոխություն:

12/ Կատարվել է համապատասխան փոփոխություն:

13/ Կատարվել է համապատասխան փոփոխություն:

14/ Կատարվել է համապատասխան փոփոխություն:

15/ Կատարվել է համապատասխան փոփոխություն:

16/ Կատարվել է համապատասխան փոփոխություն:

17/ Կատարվել է համապատասխան փոփոխություն:

18/ Կատարվել է համապատասխան փոփոխություն:

19/ Կատարվել է համապատասխան փոփոխություն:

20/ Կատարվել է համապատասխան փոփոխություն:

22/ Կատարվել է համապատասխան փոփոխություն:
5.

6.

1/ Կատարվել է համապատասխան փոփոխություն:

2/ Կատարվել է համապատասխան փոփոխություն:

7.

8. Կատարվել են համապատասխան փոփոխություն:

	2. ՀՀ Նախագահի գլխա-վոր խորհրդական, 22.01.2016թ. N ՆԳԽ-63
	     Այս փուլում առավել նպատակահարմար է ստեղծել նախաձեռնող խումբ, որը կզբաղվի ոլորտի առջև ծառացած հիմնախնդիրների (այդ թվում՝ կապված արտաքին շուկաների հետ) խորր և համապարփակ վերլուծությունների իրականացմամբ, ոլորտի զարգացմանը խոչընդոտող հիմնախնդիրների (տեխնիկական կանոնակարգում, ստանդարտացում, լաբորատոր ցանցի արդիականացում) բացահայտմամբ, ինչպես նաև դրանց համակարգային լուծման ուղիների նախանշմամբ: Կատարված աշխատանքների արդյունքների հիման վրա առաջարկում ենք կազմել համապատասխան միջոցառումների ծրագիր, տալ դրա ֆինանսական գնահատականը և դրանց արդյունքների ամփոփումից հետո անդրադառնալ հիմնադրամի ստեղծման նպատակահարմարության հարցին:

Գտնում ենք, որ աշխատանքների նման կազմակերպումը ավելի նպատակային և արդյունավետ կլինի' ելնելով առկա փորձից:


	Գինեգործության և խաղողագործության ոլորտի առջև ծառացած հիմնախնդիրների խորը ուսումնասիրություն և վերլուծություն է իրականացվել «Ի-Վի Քոնսալթինգ» ՓԲԸ կողմից դեռևս 2012 թվականին՝ Գերմանիայի միջազգային համագործակցության ընկերության աջակցությամբ: Ոլորտի շահագրգիռ մասնակիցների հետ բազմաթիվ  հանդիպումների և քննարկումների, ինչպես նաև վերոնշված գործողությունների հիման վրա մշակվել են ռազմավարությունն ու գործողությունների ծրագիրը, որոնք ուղեցույց են եղել մինչ այսօր: Բացի այդ 2014 թվականին Գերմանիայի միջազգային համագործակցության ընկերությունը կրկին կազմակերպել է Հայաստանի գինեգործության ոլորտի  հիմնավոր ուսումնասիրություն:

Հաշվի առնելով կատարված ոլորտային ուսումնասիրությունների և վերլուծությունների արդյունքները՝ աշխատանքային խմբի ստեղծումը գտնում եմ ոչ նպատակահարմար, քանի որ այն կրկին պետք է կատարի վերը նշված գործողությունները: Հիմնադրամը իր գործունեության ընթացքում, հիմք ընդունելով վերը նշված վերլուծությունները, գնահատականները և ռազմավարությունը, կարող է հաշվի առնելով առաջացած նոր խնդիրները, լրացումներ և փոփոխություններ կատարել միջոցառումների և գործողությունների ծրագրում:
	

	3. ՀՀ ֆինանսների նախարար,

08.02.2016թ. N 01/83-3/4189-16
	I. «Հայաստանի խաղողագործության և գինեգործության հիմնադրամ ստեղծելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ`

1. Նախագծի ընդունման անհրաժեշտության վերաբերյալ հիմնավորման «Ընթացիկ իրավիճակը և խնդիրները» բաժնում նշվում է, որ Հայաստանի Զարգացման Հիմնադրամի արտահանման խթանմանն ուղղված  կանոնադրական գործառույթները բավարար չեն խաղողագործության և գինեգործության ոլորտների խնդիրների համալիր լուծման համար: Այդ առումով հայտնում ենք, որ Հայաստանի Զարգացման Հիմնադրամի արտահանման խթանմանն ուղղված  կանոնադրական գործառույթների և Նախագծով հաստատվող Հայաստանի խաղողագործության և գինեգործության հիմնադրամի կանոնադրության (այսուհետ` Կանոնադրություն) հիմնական գործառույթների միջև էական տարբերություններ չկան: Մասնավորապես` 

ա) Կանոնադրության 14-րդ կետի 6-րդ ենթակետով նախատեսվում է մշակել և իրականացնել խաղողագործության և գինեգործության զարգացման ծրագրեր: Վերջինս համապատասխանում է  Հայաստանի Զարգացման Հիմնադրամի կանոնադրության 14-րդ կետի 13-րդ ենթակետին, որով նախատեսվում է տնտեսության զարգացման ծրագրերի մշակմանն ու իրականացմանը օժանդակելը:

բ) Կանոնադրության 14-րդ կետի 7-րդ ենթակետը վերաբերում է համաշխարհային շուկաներում ձեռնարկությունների մրցունակության բարձրացմանը: Այդ առումով  հայտնում ենք, որ Հայաստանի Զարգացման Հիմնադրամի կանոնադրության 14-րդ կետի 11-րդ, 17-րդ և 18-րդ ենթակետերը ամբողջովին բավարար են վերոնշյալ գործառույթի իրականացման համար:

գ) Կանոնադրության 14-րդ կետի 13-րդ ենթակետով նախատեսվում է հաստատել փոխհարաբերություն խաղողագործության-գինեգործության ոլորտի համապատասխան ազգային և միջազգային կազմակերպությունների հետ, իրականացնել համատեղ ծրագրեր: Վերջինս համապատասխանում է Հայաստանի Զարգացման Հիմնադրամի կանոնադրության 14-րդ կետի 4-րդ ենթակետին, որով նախատեսվում է` իր իրավասությունների սահմաններում միջազգային կազմակերպությունների հետ համագործակցումը և համատեղ ծրագրերի իրականացումը:

Ելնելով վերոգրյալից` Հայաստանի խաղողագործության և գինեգործության հիմնադրամի ստեղծումը գտնում ենք ոչ նպատակահարմար:

2. Նախագծով նաև նախատեսվում է ՀՀ 2016 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 250 մլն դրամ ֆինանսավորման հատկացում: Այդ առումով հայտնում ենք, որ հաշվի առնելով վերոհիշյալը, ինչպես նաև ՀՀ 2016 թվականի պետական բյուջեի կատարման հնարավորությունները` ՀՀ պետական բյուջեից վերը նշված նպատակի համար գումարի տրամադրումը գտնում ենք ոչ նպատակահարմար:

Այնուհանդերձ ՀՀ կառավարության կողմից Նախագծի վերաբերյալ դրական որոշում ընդունելու դեպքում անհրաժեշտ է Նախագծում կատարել մի շարք խմբագրական բնույթի փոփոխություններ`

 1. Հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասը, ինչպես նաև Նախագծի 3-րդ կետը` անհրաժեշտ է խմբագրել Նախագծի վերնագիրը:

2. Հաշվի առնելով «Հիմնադրամների մասին» ՀՀ օրենքի 35-րդ հոդվածի 15-րդ մասը` Կանոնադրության 73-րդ կետում նշված «58-րդ, 65-րդ և 69-րդ կետերով» բառերն անհրաժեշտ է փոխարինել «59-րդ, 66-րդ և 70-րդ կետերով» բառերով:

II. Հայաստանի խաղողագործության և գինեգործության հիմնադրամի ստեղծման հայեցակարգային դրույթների (այսուհետ` Հայեցակարգ) վերաբերյալ`

1. Հայեցակարգում նշվում է, որ արտահանման խթանման նպատակով ստեղծված Հայաստանի Զարգացման Հիմնադրամի կանոնադրական գործառույթները բավարար չեն խաղողագործության և գինեգործության ոլորտների խնդիրների լուծման համար: Այդ առումով հայտնում ենք, որ վերջինիս արտահանման խթանմանն ուղղված  կանոնադրական գործառույթների և Հայաստանի խաղողագործության և գինեգործության զարգացման հիմնադրամի (այսուհետ` Հիմնադրամ) կանոնադրական հիմնական գործառույթների միջև էական տարբերություններ չկան: 

Ելնելով վերոգրյալից` Հայեցակարգի հետագա քննարկումը գտնում ենք ոչ նպատակահարմար: 

2. Հայեցակարգով ակնկալվում է առաջին 5 տարում Հիմնադրամի ֆինանսավորումը իրականացնել պետության կողմից` տարեկան մոտ 250 մլն դրամ ֆինանսական ներդրմամբ, որը հետագայում պետք է սկսի աստիճանական նվազել: Մինչդեռ Հայեցակարգին կից ներկայացված չեն պետական բյուջեից նախատեսվող գումարների օգտագործման ուղղությունները ու հատկացման ենթակա գումարների նվազման մեխանիզմները:

3. ՀՀ կառավարության 22.01.2015թ. նիստի N 2-5 արձանագրային որոշմամբ հավանության արժանացած «Հայեցակարգերի, ռազմավարությունների, ծրագրերի կազմման մեթոդական ուղեցույցի» «II. Հայեցակարգերի կազմման մեթոդական ցուցումներ» բաժնի`

ա) 7-րդ կետի «գ» ենթակետի համաձայն` հայեցակարգում պետք է  նկարագրվեն համապատասխան բնագավառում առկա միջազգային փորձը, նշելով առնվազն` առաջադեմ երկրներում և Հայաստանի Հանրապետության հետ սոցիալ-տնտեսական համադրելի մակարդակ ունեցող երկրներում բնագավառի խնդիրները, դրանց լուծման համար ձեռնարկված քայլերը և դրանց արդյունավետությունը` արտահայտված կոնկրետ ցուցանիշներով, դրանց առկայության դեպքում: Մինչդեռ Հայեցակարգը նման դրույթներ չի պարունակում: 

բ) 7-րդ կետի «է» ենթակետի համաձայն` հայեցակարգում պետք է նկարագրվեն առաջարկվող առավելագույնը 3 տարբերակ և դրանցից յուրաքանչյուրի իրականացման դեպքում հնարավոր հետևանքները և հավանական ռիսկերը` արտահայտված ֆինանսական գնահատականներով, այդ թվում` օգտագործվելիք ֆինանսական և այլ ռեսուրսները, ներդրումները և ծախսերը: Այդ առումով հայտնում ենք, որ թեև Հայեցակարգով առաջարկվել է ընդամենը մեկ տարբերակ, այնուամենայնիվ Հայեցակարգին կից չեն ներկայացվել ֆինանսական գնահատականները և դրանց հաշվարկ-հիմնավորումները:


	   I.

1.

ա) Հայաստանի Զարգացման Հիմնադրամի կանոնադրության 14-րդ կետի 13-րդ ենթակետով նախատեսվում է տնտեսության զարգացման ծրագրերի մշակմանն ու իրականացմանը օժանդակելը, իսկ հիմնադրամի կանոնադրության 14-րդ կետի 6-րդ ենթակետով նախատեսվում է մշակել և իրականացնել կոնկրետ խաղողագործության և գինեգործության զարգացման ծրագրեր

բ) Հայաստանի Զարգացման Հիմնադրամի կանոնադրության նշված դրույթները վերաբերվում են տնտեսության և արտահանման ներուժ ունեցող ոլորտներին, որոնք բավականաչափ ընդգրկուն են այդ պատճառով է նշվել, որ վերջինիս արտահանման խթանմանն ուղղված  կանոնադրական գործառույթները բավարար չեն խաղողագործության և գինեգործության ոլորտների խնդիրների համալիր լուծման համար: 

գ) Տես նախորդ կետի վերաբերյալ դիրքորոշումը:

2.Հիմնադրամի գործունեությսն արդյունքում խաղողագործության և գինեգործության զարգացման և արտահանման ծավալների ավելացման հաշվին  առաջիկայում ակնկալվում է պետական բյուջեի մուտքերի ավելացում, որը կփոխհատուցվի ՀՀ կառավարության պահուստային ֆոնդից ակնկալվող ֆինանսավորման չափը:  

1. Չի ընդունվել հաշվի առնելով ՀՀ արդարադատության նախարարության պետական փորձագիտական եզրակացությունը:

2. Համարակալումը ուղղվելուց հետո հղումները պահպանվել են:

II. 

1. Տես 1-ին կետի վերաբերյալ նշված դիրքորոշումը:

2. Պետական բյուջեից նախատեսվող գումարները օգտագործվելու են հետևյալ ուղղություններով՝     - բարձրորակ և միջազգայնորեն մրցունակ արտադրանքի արտադրության  աջակցությանն ուղղված Հայաստանի գինեգործության ոլորտի զարգացման ռազմավարությամբ նախատեսված միջոցառումների իրականացում՝ 119 մլն դրամ,

- ներքին և արտաքին շուկայում հայկական գինու վարկանիշի բարձրացման աջակցությանն ուղղված Հայաստանի գինեգործության ոլորտի զարգացման ռազմավարությամբ նախատեսված միջոցառումների իրականացում՝ 131 մլն դրամ:

3. Քանի որ սույն որոշման նախագծով նախատեսվում է ստեղծել Հայաստանի խաղողագործության և գինեգործության  հիմնադրամ այլ ոչ թե հաստատել Հայաստանի խաղողագործության և գինեգործության հիմնադրամի ստեղծման հայեցակարգը՝ չեն պահպանվել ՀՀ կառավարության 22.01.2015թ. նիստի N 2-5 արձանագրային որոշմամբ հավանության արժանացած «Հայեցակարգերի, ռազմավարությունների, ծրագրերի կազմման մեթոդական ուղեցույցի»  «II. Հայեցակարգերի կազմման մեթոդական ցուցումներ» բաժնի պահանջները:
	

	 4. ՀՀ էկոնոմիկայի նախարար,

29.01.2016թ. 

N 01/11.4/511-16


	Նախագծի վերաբերյալ սկզբունքային առարկություններ չկան:

Միևնույն ժամանակ, առաջարկում ենք հետևյալը.

1. Ելնելով «Հիմնադրամների մասին» ՀՀ օրենքի 13-րդ հոդվածի 1-ին կետի 2-րդ ենթակետի պահանջներից` նախագծում ավելացնել կետ հիմնադրամի գործադիր մարմնի ղեկավարի ժամանակավոր պաշտոնակատար նշանակելու մասին:

2.  Հիմնադրամի կանոնադրության նախագծի 14-րդ կետի 17-րդ ենթակետում «մրցույթներին» բառից հետո ավելացնել «ինչպես նաև» բառերը:
	1. Առաջարկությունն ընդունելի է և նախագիծը կլրամշակվի հիմնադրամի գործադիր մարմնի ղեկավարի ժամանակավոր պաշտոնակատարի նշանակման մասին որոշման կայացումից հետո:
2. Ընդունվել է:
	2. Կատարվել է համապատասխան փոփոխություն:

	5. ՀՀ տարածքային կառավարման և արտակարգ իրավիճակների նախարար, 20.01.2016թ. N 1/32.1/535-16
	Դիտողություններ և առա ջարկություններ չկան


	
	

	6. ՀՀ կրթության և գիտության նախարար,

 25.01.2016թ.  N 
01/06.1/521-16


	Առաջարկություններ և դիտողություններ չկան


	
	

	 7. ՀՀ ԳՆ սննդամթերքի ան-վտանգության պետական ծա-ռայության պետ, 

22.01.2016թ. N 
01/15.1/125-16


	1.          Նախագծում անհրաժեշտ է նշել հիմնադրամի գործադիր մարմնի ղեկավարի ժամանակավոր պաշտոնակատարի նշանակման մասին` համաձայն Հիմնադրամների մասին ՀՀ օրենքի 13-րդ հոդվածի 1-ին մասի պահանջի:
2. Նախագծի հավելվածի 14-րդ կետը լրացնել հետևյալ բովանդակությամբ նոր ենթակետով.

«աջակցել խաղողագործական և գինեգործական արտադրանքների իզոտոպային բաղադրության տվյալների ազգային բանկի ստեղծման աշխատանքներին»: 

3. Նախագծի հավելվածի 58-րդ կետը շարադրել 57-րդ կետում որպես ենթակետ` հաշվի առնելով, որ դրանում թվարկվում են լուծարման դեպքերը:

4. Նախագծի հավելվածի 73-րդ կետում 58-րդ, 65-րդ, 69-րդ թվերը փոխարինել համապատասխանաբար 59-րդ, 66-րդ, 70-րդ թվերով` հաշվի առնելով Հիմնադրամների մասին ՀՀ օրենքի 35-րդ հոդվածի 15-րդ մասի պահանջը:
5. Նախագծի հավելվածի 22-րդ կետը շարադրել հետևյալ խմբագրությամբ.
22. Հիմնադրամը կարող է զբաղվել ձեռնարկատիրական գործունեությամբ միայն այն դեպքերում, երբ դա ծառայում է սույն կանոնադրությամբ սահմանված նպատակների իրականացմանը և համապատասխանում է այդ նպատակներին::

6. Նախագծի հավելվածի 36-րդ կետը համապատասխանեցնել Հիմնադրամների մասին ՀՀ օրենքի 26-րդ հոդվածի 2-րդ մասի պահանջներին:

	1. Առաջարկությունն ընդունելի է և նախագիծը կլրամշակվի հիմնադրամի գործադիր մարմնի ղեկավարի ժամանակավոր պաշտոնակատարի նշանակման մասին որոշման կայացումից հետո:

2. Չի ընդունվել, քանի որ խաղողագործական և գինեգործական արտադրանքների իզոտոպային բաղադրության տվյալների ազգային բանկի ստեղծումը ՀՀ գյուղատնտեսության նախարարության գործառույթներից է:
3. Չի ընդունվել:

4. Համարակալումը ուղղվելուց հետո հղումները պահպանվել են:

5. 5. Չի ընդունվել, քանի որ 22-րդ կետում հստակ նշված են հիմնադրամի ձեռնարկատիրական գործունեությամբ զբաղվելու դեպքերը:

6. Ընդունվել է: 


	6.Նախագծի 36-րդ կետում լրացվել է նոր 6-րդ ենթակետ:


